
Keyinchalik Huquqlar Bili nomi bilan mashhur bo’lgan Konstitutsiyaga kiritilgan mazkur 10 o’zgartirish birinchi AQSh Kongresining uchdan ikki  
qism ovozi bilan qabul qilindi va shtatlar qonun chiqaruvchi organlari tomonidan talab qilingan to’rtdan uch qism ovoz bilan tasdiqlandi.   Milliy Arxiv

F uqarolarning aksariyati aqsh kons
titutsiyasi tomonidan o’rnatilgan yangi 
markaziy hukumatning juda kuchayib keti–

shidan xavfsiraganligi bois, so’z erkinligi, matbuot 
erkinligi, diniy erkinlik va boshqa asosiy huquqlarni 
himoya qilish maqsadida o’zgartirishlar taklif 
etganlar. shulardan 10tasi qabul qilingan. hozirgi 
kunda ular huquqlar bili nomi bilan ma’lum.

I O’zgartirish 
(1791 yil 15 dekabr kuni tasdiqlandi)

kongres, dinning asos solinishiga yoki uning erkin 
e’tiqod qilinishiga to’sqinlik qiluvchi, so’z yoki 
matbuot erkinligini cheklovchi yoki insonlarning 
tinchlik bilan yig’ilishlarini cheklovchi va shiko
yatlarini qondirishni so’rab hukumatga arz qilish 
huquqini to’suvchi hech qanday qonun chiqarmaydi.

II O’zgartirish 
(1791 yil 15 dekabr kuni tasdiqlandi)

erkin davlat xavfsizligi uchun zarur bo’lgan kuchli 
nazoratdagi harbiylar, xalqning qurol saqlashi va 
unga ega bo’lishi huquqi inkor etilmasligi darkor.

III O’zgartirish 
(1791 yil 15 dekabr kuni tasdiqlandi)

hech bir askar na tinchlik davrida va na urush vaqtida 
uy egasining roziligisiz uning uyiga yashash uchun 
joylashtirilmaydi, balki bu qonunda ko’zda tutilgan 
tartibda amalga oshiriladi.

IV O’zgartirish 
(1791 yil 15 dekabr kuni tasdiqlandi)

insonlarning o’z shaxsiyati, uyjoyi, hujjatlari va mol
mulklarini himoya qilishga bo’lgan huquqi hamda 
sababsiz tintuv va musodara qilishga yo’l qo’ymaslik  
huquqi poymol etilmaydi, va shu tartibga nisbatan 
mahkama ruxsatnomasi chiqarilmaydi. qasamyod va 
tasdiq bilan mustahkamlangan hamda ishonchli sabab 
mavjud bo’lgan sharoitlar, aynan tintuv o’tkazilishi 
zarur bo’lgan joy, hibsga olinishi kerak bo’lgan shaxslar 
yoki musodara qilinishi lozim bo’lgan narsalar aniq 
ta’riflab berilgan holatlar bundan mustasnodir.

V O’zgartirish 
(1791 yil 15 dekabr kuni tasdiqlandi)

hech bir fuqaro oliy hakam hay’ati taqdimoti yoki 
ayblov hukmi mavjud bo’lmay turib oliy jazoga 
tortiluvchi yoki o’zga jazolanuvchi jinoyat uchun 

javobgarlikka tortilmaydi. Piyoda yoki dengiz kuchlarida 
yoki zahiradagi harbiylar orasida urush vaqtida qilingan 
jinoyatlar yoki jamiyat uchun xavfli hisoblangan 
holatlar bundan mustasnodir. hech bir shaxs ayni 
qonunbuzarlik uchun ikki marta o’lim yoki qamoq 
jazosiga hukm etilmaydi. hech kim biror jinoiy ishda 
o’ziga qarshi guvohlik berishga majbur etilmaydi hamda 
qonuniy sud jarayoni o’tkazilmasdan turib hayotidan, 
erkinligidan yoki molmulkidan mahrum etilmaydi. 
hech kimning shaxsiy mulki adolatli badal to’lovlarisiz 
jamoat iste’moli uchun musodara qilinmaydi.

VI O’zgartirish 
(1791 yil 15 dekabr kuni tasdiqlandi)

aybdor barcha jinoiy tergov jarayonida, jinoyat qaysi 
shtat va tuman hududida sodir bo’lganiga qarab va 
qonun tomonidan qaysi tuman hududi aniqlanganiga 
ko’ra, ishning mazkur shtat va tumanning betaraf 
hakamlar hay’ati tomonidan tezlashtirilgan shaklda va 
jamoat sudida ko’rib chiqilishi huquqidan foydalanadi 
hamda ayblovning sababi va tabiati bilan tanishtiriladi. 
bunda aybdor unga qarshi bo’lgan guvohlar bilan yuz
lashtiriladi, o’z manfaatiga xizmat qiluvchi guvohlarni 
chaqirish uchun qonuniy farmon bilan ta’minlanadi 
va o’zining himoyasi uchun advokat xizmati bilan 
ta’minlanadi.

VII O’zgartirish 
(1791 yil 15 dekabr kuni tasdiqlandi)

agar sud jarayonlarida baxsning qiymati 20 dollardan 
oshsa, hakamlar hay’ati tomonidan o’tkaziladigan sud 
jarayonini o’tkazish huquqi saqlanishi kerak. bunda, 
hakamlar hay’ati tomonidan qabul qilingan har 
qanday qaror amerika qo’shma shtatlarining boshqa 
mahkamasida qayta ko’rib chiqilmaydi, agar ilgarigi sud 
pretsedenti qarorlaridan o’zgacha tartib kelib chiqmasa.

VIII O’zgartirish 
(1791 yil 15 dekabr kuni tasdiqlandi)

o’ta yuqori garov puli talab qilinmaydi va oshiqcha 
jarimalar solinmaydi, shafqatsiz yoki g’ayrioddiy jazolar 
qo’llanilmaydi.

IX O’zgartirish 
(1791 yil 15 dekabr kuni tasdiqlandi)

konstitutsiyada sanab o’tilgan muayyan huquqlar, 
insonlardagi boshqa huquqlarni inkor etish yoki bekor 
qilish ma’nosini bildirmaydi.

X O’zgartirish 
(1791 yil 15 dekabr kuni tasdiqlandi)

konstitutsiya tomonidan amerika qo’shma shtatlariga 
berilmagan vakolatlar shtatlar tomonidan tasarruf 
etilishi ta’qiqlanmaydi va tegishli shtatlar yoki xalq 
tomonidan ifoda etiladi.

Vakil Jeyms Madison mazkur o’zgartirishlarni Kongresdan o’tkazishda va keyinchalik o’z 
shtati Virjiniyada tasdiqlash uchun taqdim etishda juda muhim rol o’ynagan.   ©AP Images

Vitse Prezident Jon Adams o’zgartirishlarni Kongres tasdiqlayotgan  
paytda AQSh Senatiga boshchilik qilgan.   ©AP Images

